
BENGKEL CITRA ILMU

BERSAMA PENGAWAS PUSAT SUMBER
SMK AGAMA NURUL ITTIFAQ

13 Sept 2026
Oleh : Ayuzawahie Amran

Penganjuran bengkel ini mencerminkan komitmen Perpustakaan
Cendekiawan dalam memperluas jaringan kerjasama strategik
dengan institusi pendidikan serta menyokong usaha pembudayaan
ilmu dan literasi maklumat di luar kampus.

DUNGUN, 13 September - Perpustakaan
Cendekiawan, UiTM Cawangan Terengganu
(UiITMCT) telah menganjurkan Bengkel Citra
Ilmu bersama Pengawas Pusat Sumber SMK
Agama Nurul Ittifaq pada 13 September 2026
(Ahad), bertempat di Pusat Sumber Darul
Hikmah, SMK (A) Nurul Ittifaq. Bengkel yang
berlangsung dari jam 10.00 pagi hingga 11.30
pagi ini telah melibatkan seramai 50 orang
pengawas pusat sumber.

Sesi perkongsian ilmu telah disampaikan oleh
Cik Asmahani Abdullah, Timbalan Ketua
Pustakawan dan Puan Nurmaisari Che Anuar,
Pustakawan. Bengkel ini bertujuan
memberikan pendedahan berkaitan
pengurusan pusat sumber serta meningkatkan
pengetahuan, kemahiran dan keyakinan
pengawas dalam melaksanakan tanggungjawab
mereka. Perkongsian ini turut mendorong
pengawas untuk merancang dan melaksanakan
aktiviti pusat sumber dengan lebih aktif,

kreatif dan berkesan.

